


Rhagair gan Sarah Schofield

Cyfarwyddwr Cwsmeriaid a Chymunedau

Mae’n bleser cyflwyno Adroddiad Adborth Cwsmeriaid ar gyfer 2024/25 sy’n adlewyrchu’r
gwaith pwysig rydym yn ei wneud i wella gwasanaethau.

Mae’r adroddiad yma yn nodi ein targedau uchelgeisiol ar gyfer boddhad cwsmeriaid ac yn
tynnu sylw at ein perfformiad cadarn. Rydym wedi cynnwys gwybodaeth am sut rydym yn
cymharu gyda’r 46 cymdeithas tai ar draws Cymru ac rydym yn falch o’r hyn yr ydym wedji’i
gyflawni.

Wrth gwrs, rydym yn gwybod bod dal gwaith i'w wneud i barhau i wella ac rydym wedi
ymrwymo i wella bob blwyddyn.

YMDDIRIEDAETH

Gan wybod pa mor bwysig ydi bod tenantiaid yn ymddiried yn eu landlord, rydym

yn arbennig o falch gyda lefelau’r ymddiriedaeth yn Adra. 89% yn dweud ein bod yn
ddibynadwy o gymharu &'r cyfartaledd ar gyfer Cymru o 76%. Mae hyn yn golygu ein bod y
3ydd gorau yng Nghymru o ran Ymddiriedaeth.

GWRANDO

Mae gwrando ar gwsmeriaid yn bwysig iawn i ni. Rydym yn falch o fod yn 7fed o 46
landlordiaid yng Nghymru o ran gwrando ar ein tenantiaid a gweithredu ar eu hadborth.

Rydym yn 5ed yng Nghymru o ran
cynnwys tenantiaid yn y broses
benderfynu, a chael mewnbwn ar suty
caiff gwasanaethau eu rheoli.

Mae’r adroddiad yma yn egluro’r prif
bethau y mae cwsmeriaid wedi dweud
wrthym a’r hyn yr ydym yn ei wneud am
yr adborth. Dylai popeth yr ydym yn ei
wneud gael ei hysbysu a'’i siapio gan

lais ein tenantiaid. Mae cyfathrebu gyda
thenantiaid a’u diweddaru ar gynnydd yn
feysydd pwysig i ni ganolbwyntio arnyn
nhw.

Rydym yn gobeithio y bydd yr adroddiad
yma yn rhoi syniad da i chi o’'n
hymrwymiad i wneud gwahaniaeth a
sicrhau bod yr holl denantiaid yn hapus
gyda’u cartref a’r gwasanaethau y maent
yn eu derbyn gennym ni.

adra.co.uk




Ein cwsmeriaid

Nifer o
eiddo

Aelwyd oedolyn sengl 16-66 1,732
Aelwyd oedolyn sengl 67+ 1,272
Aelwyd oedolyn sengl gyda phlant o dan 16 1,101

Aelwyd oedolyn sengl gyda phlant dros 16 64

Cyplau gyda phlant o dan 16 961

Cyplau gyda phlant dros 16 81
Cyplau 16-66
Cyplau 67+

Aelwyd sawl oedolyn

Cyfanswm eiddo 7,230

Nifery
tenantiaid

16-39
40-64

65+

Heb ddatgan

Cyfanswm tenantiaid 17,563

o © denantiaid yn byw

gyda bregusrwydd

1%

Ble mae ein cwsmeriaid 7%

yn byw...

Llais cwsmeriaid, adborth a barn

e 1,055 arolwg ffén boddhad cwsmer wedi’u cynnal

e 14 ymweliad stad lle ymwelwyd gyda 670 o gartrefi

e 4 ymgynghoriad arbenigol wedi’u cynnal, a chasglwyd adborth gan 1,657 o denantiaid
e 473 aelod o'r Panel Cwsmer wedi rhoi eu barn ar 2 ymgynghoriad yn ystod y flwyddyn
e 270 o gwynion wedi dod i law

« 80,000 o ymholiadau cwsmer wedi dod i law ein canolfan gyswillt

Ymgysylltu:

Rydym wedi mabwysiadu strategaeth cyfranogi 3 blynedd o’r enw “Eich Llais”, sy’n nodi
gweledigaeth glir ar sut yr ydym yn ymgynghori ac yn ymgysylltu gyda thenantiaid. Mae
gwrando a gweithredu ar farn ac adborth ein tenantiaid yn ganolog i'n gwaith. Mae’'n ein helpu
i wneud yn siwr ein bod ni'n cwrdd &’u gofynion, yn darparu cartrefi o safon a gwasanaethau
cwsmer gwych. Drwy gyfranogiad tenantiaid, rydym wedi cael adborth a syniadau gwerthfawr
sydd wedi ein helpu i ddylunio a gwella ein gwasanaethau.

Ymweld ag
Bwrdd Adra Ardaloedd

Cymdeithasau
Tenantiaid a
Phreswylwyr

Adborth Aelod
Etholedig

Cwynion a Panel

Chanmoliaeth Cwsmeriaid

Sgyrsiau
Ardal

Holiaduron

Digwyddiadau Boddhad
Cymunedol Tenantiaid

Grwpiau Tasg a | Ymgynghoria-
Gorffen dau Ar-lein

www.adra.co.uk/cymuned/eich-llais/

Perthnasoedd:

Yn fwyaf pwysig fodd bynnag, yw'r adborth yr ydym yn ei gael drwy’r holl gyswllt amrywiol

y mae ein timau yn ei gael o ddydd i ddydd gyda’n trigolion, a’r berthynas barhaus yr ydym
yn ei adeiladu gyda’n tenantiaid. Rydym yn defnyddio pob cyswllt fel cyfle i wrando, i gasglu
gwybodaeth a dysgu gan ein tenantiaid.

Mesur boddhad:

Byddwn yn casglu adborth tenantiaid ar y gwasanaethau y maent wedi’u derbyn yn
uniongyrchol gennym ni yn ystod y flwyddyn a chasglu gwybodaeth am eu canfyddiad ohonom
ni a’n gwasanaethau. Mae’r adborth yma yn cael ei gasglu drwy ein holiadur boddhad
tenantiaid, ac yn cynnwys 12 cwestiwn safonol a osodwyd gan Lywodraeth Cymru, a chwestiynau
eraill. Rydym yn defnyddio’r canlyniadau yma i helpu siapio ein gwasanaethau ac i adnabod
meysydd a phrosiectau i wella gwasanaethau.

Pan nad yw pethau’n mynd gystal:

Rydym yn cydnabod nad yw pethau’n mynd fel y disgwyl bob tro. Pan na chaiff ein
gwasanaethau eu cyflawni fel y disgwyl neu pan rydyn ni'n gwneud camgymeriadau, bydd
hynny’n effeithio ar gwsmeriaid, eu profiad ohonom a pha mor fodlon ydyn nhw gyda’n
gwasanaethau. Pan mae'r sefyllfaoedd yma yn digwydd, mae gennym Swyddog Cwynion
penodedig a pholisi a phroses cwynion cadarn ar waith, a byddwn yn gweithio gyda’r trigolion
a effeithir i ddatrys unrhyw broblemau. Os na allwn ddod o hyd i ddatrysiad boddhaol gyda’n
trigolion, mae’n bosib iddyn nhw ddewis gofyn i'r Ombwdsmon Gwasanaethau Cyhoeddus
ymchwilio i'w cwyn. Mae gofyn i ni adrodd ar sut yr ydym yn perfformio ar ein holl gwynion i'r
Ombwdsmon Gwasanaethau Cyhoeddus.

Ein perfformiad

o 89% yn dweud “Dwi’'n ymddiried yn Adra
fel fy landlord cymdeithasol”

91% yn fodlon &’r gwasanaethau y maent
wedi’i gael

80% yn fodlon & lefel y gwasanaeth
ary cyfan ar sail eu canfyddiad o'n
gwasanaethau

Ein Staff

Ein staff yw'r allwedd i adeiladu
perthnasoedd cwsmer cryf. Rydym yn
gwneud hyn mewn sawl gwahanol ffordd:
sut yr ydym yn ateb galwadau, ymweld &
chartrefi, cymryd rhan mewn digwyddiadau
cymunedau, delio gyda phryderon a
chwynion ac yn croesawu tenantiaid newydd
i'w cartrefi newydd. Rydym hefyd yn gwneud
hyn drwy’r ffordd yr ydym yn gofalu ac

yn trwsio cartrefi ein tenantiaid, cadw ein
safleoedd adeiladu yn |&n a diogel, ac yn
ein gwaith dydd i ddydd lle byddwn yn
cyfarfod, siarad, gofalu ac ymgysylltu gyda’n
tenantiaid.

Mae ein cwsmeriaid wedi dweud wrthym eu bod yn

o gwerthfawrogi’r ffordd y mae ein staff yn gwrando, egluro yn glir, yn eu trin yn deg ac yn
dangos parch

canmol ein staff am fod yn gwrtais, proffesiynol ac effeithiol ar draws ystod eang o
wasanaethau

gwerthfawrogi ein dealltwriaeth, cefnogaeth, a pha mor hawdd oedd siarad gyda ni, yn
arbennig gydag anawsterau ariannol

cydnabod bod ein staff yn ymateb yn gyflym, yn eu diweddaru, yn barod i ymateb a
chynnig help wrth ddatrys problemau cychwynnol yn gyflym

Yng ngeiriau ein cwsmeriaid:

“Cyfeillgar iawn a phroffesiynol - allwn i ddim gofyn am well”
“Bob amser yn barod i helpu ary ffén a sortio pethau ar unwaith”.
“Maent yn dangos parch ataf ac yn egluro popeth yn glir”

“Roeddwn i eisiau dweud llawer mwy er mwyn i chi sylweddoli gymaint yr ydych wedi
newid ein bywyd. Diolch i chi am bopeth, mae pob unigolyn mewn gwahanol adrannau
yn Adra wedi bod yn anhygoel ac wedi mynd tu hwnt.”

“Hoffwn ddiolch i Adra am helpu ni ddod o hyd i ddatrysiad.”

Ein Gwasanaethau

Rydym yn darparu ystod o wasanaethau, a bydd y rhan fwyaf o’'n tenantiaid yn dod i gysylltiad
rheolaidd gyda’n timau trwsio a chynnal a chadw, gwasanaethu, rhent a gwasanaethau
cwsmer. Mae tenantiaid eraill a fydd mewn cysylltiad rheolaidd gyda’n timau bro, tai cysgodol a
thai & chymorth oherwydd eu gofynion sydd wedi’u nodi neu wendidau oherwydd bregusrwydd.
Mae natur wahanol ein perthynas gyda’n tenantiaid yn golygu ein bod yn casglu adborth ar
draws ystod eang o wasanaethau.

Mae ein cwsmeriaid wedi dweud wrthym:

96% yn fodlon a’r gwasanaeth gosod

“Roedd y wraig yn deall yn iawn ac yn dda am egluro beth fyddai’n digwydd nesaf”

“Roedd yn eithaf da, ac yn gyflym i ateb cwestiynau, a delio ag unrhyw broblemau ac
roedd symud i mewn yn hwylus ac roedden nhw’n gwrtais.”

66% yn fodlon &’r gwasanaeth gwrthgymdeithasol a bro

“Wedi cael problemau gwrthgymdeithasol gyda phobl eraill yn byw yma, ac mae hynny
wedi mynd i’r llys, ond problemau dal i godi (gydag arogl canabis cryf) bob dydd.”

86% yn fodlon @’r gwasanaeth tai @ chymorth

“Mae staff Adra yn grét, mae’n trio ei gorau i helpu pobl pan mae’n gallu ac mae wedi
bod yn lot o help i mam pan oedd mewn ac allan o’r ysbyty, methu cael neb gwell”

“Dwi’n hoffi pan mae’r warden yn galw heibio i'm gweld.”

94% yn fodlon &’r gwasanaeth rhent

“Mae wedi bod yn anhygoel oherwydd doeddwn i ddim yn gallu coginio dim byd cyn
i mi gael y popty fel rhodd. Rwy’n hynod o ddiolchgar i staff Adra sydd wedi mynd tu
hwnt i'm helpu gyda hyn.”

“Mae’r gefnogaeth wedi cael effaith bositif arna i a fy nheulu drwy gadw ein cartrefi
yn gynnes, yn ei gwneud hi'n ddiogel i’r plant symud o gwmpas. Mae’r gefnogaeth
hefyd wedi gwneud i mi deimlo balchder yn ein cartref, yn fy ngwneud i deimlo’n fwy
cyfforddus pan fydd eraill yn ymweld.”

89% yn fodlon &@’r gwasanaeth arolygu eiddo

“Eglurodd y dyn bopeth i mi, a be oedd yn achosi’r broblem, a be oedd angen ei wneud,
digon o wybodaeth.”

95% yn fodlon &’r gwasanaeth asedau

“Roedd y ddau weithiwr yma’n gynnar heddiw i wneud y gwaith. Hoffwn eu canmol am

y gwaith rhagorol y maen nhw wedi’i wneud. Roedden nhw’n gyflym, taclus ac roedd yn
amlwg eu bod yn falch o’r hyn yr oedden nhw’n ei wneud. Roedd y ddau yn gwrtais ac
ar 6l cwblhau’r gwaith, gofynnwyd i mi a oeddwn i'n hapus gydag ansawdd y gwaith, ac
roeddwn i'n hapus.”

88% ohonoch yn fodlon & gwaith trwsio x

“Roedd y trydanwr yn hogyn ifanc hyfryd, yn dda iawn wrth ei waith, roedd yn
amyneddgar gyda mi oherwydd fy mod yn colli fy nghlyw. Allwn i ddim gofyn am neb
gwell, gobeithio y daw eto os oes gennyf fwy o waith trwsio.”

100% yn fodlon @’r timau adeiladau newydd }6\

“Mae’n berffaith, safon y gwaith ac mae o’n ofnadwy o ynni effeithlon”.

“Dim byd 0'i le, dwi’'n ffodus iawn.”

97% yn fodlon a’r fim gwasanaethu nwy

“Roedden nhw’n gwrtais a gwnaethant y gwaith yn gyflym a distaw.”

94% yn hapus
gyda’r gwasanaeth
addasiadau

“Dim ond wythnos
diwethafy derbyniodd
glun newydd ac mae’n
wych ei bod hi’n gallu
cyrraedd cefny ty ac yn
6l i mewn.”

“Mae’n ei helpu i fod yn
fwy annibynnol.”

Arolwg Boddhad Tenantiaid Llywodraeth Cymru 2024-25

Dyma ganfyddiadau ein tenantiaid o’n cartrefi a’'n gwasanaethau:

Boddhad gyda lefel y gwasanaeth ar
y cyfan

Boddhad ag ansawdd eu cartref

Boddhad gyda sut y mae Adra yn
ymdrin @ gwaith atgyweirio, cynnal
a chadw

Boddhad gyda’u cymdogaeth fel lle i
fyw

Boddhad bod rhent yn rhoi gwerth
am arian

Boddhad bod eu tal gwasanaeth yn
rhoi gwerth am arian

Boddhad ein bod yn gwrando ar farn
tenantiaid ac yn gwneud rhywbeth
amdano

Boddhad gyda diogelwch eu cartref

Boddhad &'r ffordd yr ydym yn delio
ag ymddygiad gwrthgymdeithasol
(YGG)

Boddhad eu bod yn cael cyfleoedd
i gymryd rhan yn ein prosesau
gwneud penderfyniadau

Boddhad bod Adra yn rhoi
llais iddynt ar y ffordd y caiff
gwasanaethau eu rheoli

% o denantiaid o'r farn ein bod yn
ddibynadwy neu yn ddibynadwy
iawn

0

2

10% 20% 30% 40% 50% 60% 70% 80% 90% 100%

W 2022/23 m2023/24 m2024/25

Pan nad yw pethau yn mynd gystal

Rydym yn falch gyda lefelau isel o anfodlonrwydd ymbhlith ein tenantiaid. Fodd bynnag, rydym yn
cydnabod pan fydd trigolion yn adrodd ar anfodlonrwydd, efallai bod hynny’n awgrymu eu bod
wedi profi gwasanaeth gwael. Gallai gwasanaeth gwael effeithio ar amodau byw ac ansawdd
bywyd trigolion. Rydym yn adolygu lefelau anfodlonrwydd a pherfformiad yn barhaus i sicrhau
ein bod yn deall beth yw’r achosion a nodi meysydd i'w gwella.

Mae bwlich nodedig yn lefelau bodlonrwydd cwsmer rhwng canfyddiad trigolion o’'n
gwasanaethau a’u gwir brofiad o wasanaethau. Byddwn yn mynd i'r afael & hyn drwy wella’r
canfyddiad cyffredin ohonom drwy ein Cynllun Cyfathrebu.

Lle mae cwsmeriaid wedi adrodd anfodlonrwydd gyda gwasanaeth y maen nhw
wedi’i gael yn uniongyrchol, maent wedi bod o gwmpas:

e ansawdd y gwaith
o ymweliadau dro ar 6l tro ac atgyweiriadau
o cyfathrebu gwael

« oedi, amseriad gwaith ac ymweliadau, amseroedd aros, amser sy’n cael ei gymryd i ddatrys
materion

e materion heb eu datrys neu faterion parhaus gydag atgyweiriadau neu faterion bro

“Mae gen i broblem gyda’r rheini sy’n torri glaswellt, dydyn nhw ddim yn gwneud job dda
ohoni ac yn methu rhannau”.

“Mae’n teimlo fod popeth yn cymryd amser hir”

“Rydych yn egluro beth sydd angen ei wneud, ac mae gweithwyr yn troi fyny heb y rhannau
a dydach chi ddim yn eu gweld am wythnosau”

“Dwi’'n gorfod cysylltu eto ac eto oherwydd problemau gyda’r boeler - maen nhw’n dod i'w
drwsio, ond wedyn mae rhywbeth arall”.

Cwynion
e 270 wedi eu derbyn yn 2024/25
o 249 wedi'u datrys yng Ngham 1.

e 21 wedi'u huwch-gyfeirio i Gam 2. 19 wedi cefnogi datrysiad Cam 1, 1 wedi’i ddatrys ac
addaswyd y datrysiad mewn 2 achos.

e 17 cwyn wedi eu cyflwyno i'r Ombwdsmon ynglyn ag Adra, gyda 1 cwyn yn unig yn nodi
gwelliant i Adra ar faterion cyfathrebu

“Hoffwn gloi drwy ddiolch yn ddiffuant i holl swyddogion Adra a oedd yn rhan o’r cwynion

am yr help a chydweithrediad. Rydych wedi bod o help mawr. Rwy’n edrych ymlaen yn awr
at gael y gwaith trwsio wedi’i gwblhau cyn diwedd wythnos yma gobeithio”

Lle mae cwsmeriaid wedi cyflwyno
cwyn, maent yn bennaf wedi bod o
gwmpas:

amseroedd aros ar gyfer gwaith

canslo neu newid apwyntiadau

cyfathrebu gwael

e lleithder a llwydni

Gwrando ac ymateb

Rydym wedi gwrando ar adborth ein cwsmeriaid drwy gydol y flwyddyn mewn gwahanol ffyrdd,
a dyma rhai o’r newidiadau a gwelliannau yr ydym wedi’u gwneud.

Newidiadau polisi

Dylanwadu
)

Rydym wedi ymgynghori gyda chwsmeriaid ar ein rhaglen gwasanaethu tanwydd
solet ac wedi lleihau’r nifer o weithiau yr ydym yn eu gwasanaethu a phryd.

Rydym wedi gofyn i denantiaid newydd am eu hadborth ac argraffiadau o'n
“llawlyfr tenant”, ac maent wedi ein sicrhau bod y cynnwys yn berthnasol ac yn
hawdd i'w ddeall.

Rydym wedi gofyn i'n cwsmeriaid am eu profiad o'n gwasanaeth addasiadau a
chefnogaeth ac wedi casglu gwybodaeth bwysig i ddiweddaru ac addasu ein
polisi a phroses addasiadau.

Rydym wedi gofyn i'n cwsmeriaid beth sy’n bwysig iddyn nhw am y 5 mlynedd
nesaf ac mae hyn wedi hysbysu a dylanwadu’r Bwrdd ar gyfeiriad a chynnwys ein
Cynllun Corfforaethol.

Profiad siwrnai’r cwsmer

-

1

Mae cwsmeriaid sydd wedi cael y profiad o drosglwyddo eu contract (cyfnewid
cartref gyda chwsmer arall) wedi dweud wrthym ei fod yn broses gymhleth a
hir. Rydym wedi gwrando ac edrych ar sut yr ydym yn hwyluso trosglwyddiadau
contract. Rydym wedi diweddaru ein gwybodaeth i gwsmeriaid ac wedi gosod
amserlenni clir i ni weithio tuag atynt.

Dywedodd cwsmeriaid wrthym fod apwyntiadau sydd wedi’u colli, canslo
apwyntiadau ac ail-drefnu apwyntiadau yn achosi pryder. Rydym wedi gwrando
ac wedi cyflwyno negeseuon atgoffa drwy neges destun a galwad ffén. Rydym yn
gweld llai o apwyntiadau yn cael eu colli a llai o angen ail-drefnu.

Dywedodd cwsmeriaid wrthym eu bod yn dymuno gallu talu eu rhent mewn
gwahanol ffyrdd. Rydym wedi gwrando ac wedi cychwyn cyflwyno dulliau talu
newydd fel Pay by Link drwy ffonau symudol a dull talu ary We drwy ap a gwefan
Allpay.

Dywedodd cwsmeriaid a oedd yn talu am wasanaethau glanhau ar gyfer
ardaloedd cyffredin o’u llety nad oeddent yn fodlon gydag ansawdd y gwaith na
gwerth am arian. Rydym wedi gwrando ac adolygu’r contract. Nawr mae gennym
wasanaeth glanhau newydd ac mae ein cwsmeriaid wedi gweld gwelliannau yn
ansawdd y gwaith ac yn gadael i ni wybod eu bod yn hapusach.

Dywedodd cwsmeriaid wrthym eu bod yn cael sawl ymweliad i'w cartref pan
maent yn gofyn am atgyweirio sy’n golygu bod y gwaith trwsio yn cymryd hirach
i'w wneud, ac roedd rhaid iddyn nhw fod gartref ar fwy nag un achlysur i adael
ni mewn i'w cartrefi. Rydym wedi gwrando ac wedi hyfforddi ein fim gwasanaeth
cwsmer i ofyn cwestiynau gwell ac annog cwsmeriaid i anfon lluniau neu fideos
o’r problemau i ni. Rydym wedi gweld gwelliant yn sut yr ydym yn adnabod y
gwaith sydd ei angen ac mae cwsmeriaid yn dweud wrthym fod hynny yn well,



oherwydd ein bod yn anfon y i’r fim cywir, gyda’r cyfarpar a rhannau cywir ar
gyfery gwaith.

Cyfathrebu

Dywedodd ein cwsmeriaid eu bod yn gwerthfawrogi cyfathrebu da a chyfleoedd
i ymgysylltu gyda ni. Rydym wedi gwrando ac wedi cyflwyno galwadau fideo yn
ein canolfan gyswllt. Rydym hefyd wedi cynyddu ein presenoldeb yn swyddfeydd
Pwllheli, Dolgellau a Phenygroes fel bod cwsmeriaid yn gallu siarad gydag aelod
o'n tim yn hytrach na ffonio.

Buddsoddi mewn cartrefi presennol cymaint ag adeiladu cartrefi newydd

Dywedodd cwsmeriaid wrthym nad oeddent yn teimlo ein bod yn gwario digon ar ein tai
presennol. Dywedodd ein cwsmeriaid hefyd bod rhaid iddyn nhw ddisgwyl yn hirach am
waith wedi’i wneud yn eu cartrefi. Dywedodd ein cwsmeriaid hefyd nad oedd yn glir bob
amser pa waith oedd yn cael ei wneud, ac nad oedd yn hawdd cael gwybodaeth gennym ni.

Rydym wedi gwrando.

Yn 2024-25 gwnaethom fuddsoddi £13.9miliwn yn ein cartrefi presennol.

Mae gan ein tim asedau sy’n cynllunio ac yn darparu gwaith ar ein cartrefi reolwr tim
penodedig ar gyfer pob cynllun unigol fel pwynt cyswllt; rydym yn ymweld gyda’r holl
drigolion a effeithir i egluro beth fydd yn cael ei wneud, ac yn nodi unrhyw ofynion cymorth
sydd ei angen tra bod y gwaith yn mynd rhagddo. Mae gennym swyddog cyswllt gyda

phob rhaglen ar gyfer datrys problemau a thrafod gyda cwsmeriaid. Byddwn yn trefnu
therapydd galwedigaethol neu lety amgen ar gyfer rhai trigolion lle mae angen. Bydd gan
gwsmeriaid fewnbwn a gallant ddewis o blith ceginau a lloriau o fewn y cynllun. Pan fyddwn
yn defnyddio contractwyr lleol i ymgymryd &’r gwaith rydym yn disgwyl iddyn nhw ddarparu
gwaith o safon a gwasanaeth cwsmer gwych hefyd.

Rydym hefyd wedi sefydlu ein tim ein hunain, i wneud gwaith mewnol ar geginau,
ystafelloedd ymolchi a weirio; ac yn lleihau ein dibyniaeth ar gontractwyr allanol. Rydym
wedi cael adborth positif iawn am ba mor gwrtais a chyfeillgar ydi ein staff yn ogystal ag
ansawdd eu gwaith.

Gwrando ac ymateb @adrataicyf




Gwneud cartrefi a chymdogaethau yn ddiogel

Mae cwsmeriaid wedi dweud wrthym eu bod yn eithaf bodlon gyda’r ffordd yr ydym yn delio
gydag ymddygiad gwrthgymdeithasol.

Rydym wedi gwrando ac edrych yn fanylach ar ein gwaith a’r hyn yr ydym ni yn ei wneud ar
hyn o bryd.

Mae 64% o gwsmeriaid yn fodlon gyda’r ffordd yr ydym yn
delio ag ymddygiad gwrthgymdeithasol. Eleni rydym wedi
cynorthwyo dwywaith yn fwy o adroddiadau a phryderon
am faterion gwrthgymdeithasol na’r llynedd. Gall
problemau penodol mewn rhai ardaloedd gael effaith
ary gymdogaeth, ond, ar y cyfan, mae ein cwsmeriaid

dal yn teimlo’n ddiogel yn eu cartref ac yn hapus gyda’u
cymdogaeth. Ni yw’r 5ed gorau yng Nghymru o ran
bodlonrwydd cwsmeriaid gyda’u cymdogaeth fel lle, gan
fod 87% o gwsmeriaid Adra yn fodlon o gymharu gyda'r
cyfartaledd o 81% ar draws Cymru. Rydym yn falch o’r
adborth am ein cymdogaethau.

Mae 91% o’n cwsmeriaid yn teimlo bod eu cartref yn
ddiogel. Mae gennym swyddogion tai a wardeiniaid
ar gyfer pob ardal. Mae ein tim yma i gefnogi ein
cwsmeriaid.

Beth mae arbenigwyr allanol yn ei
ddweud amdanom

Bob blwyddyn mae archwilwyr allanol yn craffu ar nifer o'n gwasanaethau a byddant yn edrych
ar brofiadau a bodlonrwydd ein cwsmeriaid fel rhan o’r archwiliad. Yn 2024/25 ystyriodd ein
harchwilwyr brofiad ein cwsmeriaid wrth edrych ar ein trefniadau ar gyfer:

e gwaith trwsio a rheoli tai gwag
e rheoli arian a seibrddiogelwch
e rhent a gosodiadau

o diogelu

iechyd a diogelwch

Roedd y canfyddiadau ar y cyfan yn
bositif ac mae’r holl argymhellion ar
gyfer gwella yn cael eu monitro gan
ein Bwrdd.

A @

Mae Rhagoriaeth Gwasanaeth
Cwsmer yn nod ansawdd
cenedlaethol sy’n cydnabod
sefydliadau sydd gan ddiwylliant
gwirioneddol sy’n canolbwyntio ar

y cwsmer. Yn Hydref 2024 cawsom

ein hasesiad 24 mis i weld y cynnydd
ers ein buddsoddiad cychwynnol.
Dyfarnwyd achrediad llawn i

ni gan yr asesydd heb unrhyw
gydymffurfiaeth rannol; a chawsom 5
elfen cydymffurfiaeth +. Roedd hyn yn
dangos ein hymrwymiad i ddarparu
gwasanaethau o safon.

Ar gyfery flwyddyn i ddod mae’r
aseswyr wedi nodi meysydd pellach
ar gyfer datblygu sy’n cynnwys
parhau i ddatblygu dogfennau
“hawdd i'w darllen a deall” ar gyfer
cwsmeriaid; profiadau cwsmeriaid
adeiladau newydd a pharhau i fynd
i’r afael gyda’n harlwy ddigidol i
gwsmeriaid.

Ein blaenoriaethau ar gyfery
flwyddyn i ddod

Yn 2025/26 byddwn yn canolbwyntio ar

Buddsoddi mewn cartrefi presennol - byddwn yn paratoi ar gyfer Safonau Ansawdd
Tai Cymru 2023 i gynnwys cynllun cyfathrebu i hysbysu cwsmeriaid o beth sy’n digwydd; ac
ymgysylltu gyda chwsmeriaid i helpu ni siapio sut yr ydym yn darparu’r safonau newydd yma.

Rhaglen trwsio - byddwn yn casglu adborth cwsmeriaid ar adolygu amseroedd aros ac
wrth ddatblygu ein polisi trwsio a chynnal a chadw.

Cynnig digidol - byddwn yn ymgysylltu gyda chwsmeriaid ar beth a sut y byddant yn

hoffi i ni ddatblygu ein cynnig digidol; byddwn hefyd yn edrych ar ddatblygu canllaw o bell

i gynorthwyo tenantiaid gyda’u cyfrifoldebau mewn meysydd fel gofal boeler a delio gyda
gollyngiadau; byddwn hefyd yn adolygu sut y gallwn ddefnyddio gwasanaethau digidol i'w
gwneud yn haws i bobl sydd wedi cael cynnig ty gennym ni i anfon gwybodaeth atom a chael
eu contractau.

Tan-feddiannaeth - byddwn yn ymgysylltu gyda chwsmeriaid i ddeall yn well effaith tan-
feddiannaeth arnyn nhw a beth y gallwn ei wneud i gynorthwyo.

Cymorth i dorri gwair - byddwn yn gofyn i'n cwsmeriaid am eu barn wrth adolygu’r
gwasanaeth yma.

Ymweliadau stad - byddwn yn parhau gyda’n hymweliadau stad drwy gydol y flwyddyn i
gyfarfod ein cwsmeriaid a chasglu eu hadborth ar ein gwasanaethau.

Addasiadau - byddwn yn gwerthuso'’r polisi addasiadau newydd ar 8l ei gyflwyno 12 mis yn
6l ac yn casglu profiad cwsmeriaid o effaith y polisi.

Ein cwsmeriaid - byddwn yn gwella ein dealltwriaeth o ofynion cwsmeriaid, yn benodol,
byddwn yn casglu gwell gwybodaeth am gydraddoldeb, amrywiaeth, a chynhwysiant ac
iaith.

Byddwn yn parhau i nodi dull o wella ein gwasanaethau, a datblygu ymhellach ein ffyrdd o
ymgysylltu a gwrando ar lais ein cwsmeriaid.

Byddwn yn ceisio cyflawni rhagoriaeth ym mhob agwedd o’'n gwasanaethau.

